
АҚПАРАТТЫҚ ХАТ

Құрметті әріптестер!

2022 жылдың 16 маусымында ҚР БҒМ Ғылым комитеті Ш.Ш. Уәлиханов атындағы Тарих және этнология институты «Орталық Азия аумағындағы миссионерлік қызмет: тарихы және қазіргі заман» тақырыбында халықаралық ғылыми-тәжірибелік конференция өткізеді. Конференция ҚР БҒМ Ғылыми комтетінің «Қазақстандағы мұсылман және православиелік миссионерлер: қызметі мен нәтижелері (XIX - ХХ ғасырдың басы)» AP08855385 ғылыми жобасын жүзеге асыру аясында өткізіледі. 

        Кез келген халықтың рухани өмірінде дін маңызды орын алады. Ол адамның қоғамдық санасының бір түрі болып табылады. Отар елдердегі байырғы тұрғындарының діни сенімін өзгеруге  басты назар аударылғаны кездейсоқ емес. Халықты құлдыққа айналдыру, тәуелсіздігінен айыру жеткіліксіз болды. Осы бағыттағы барлық табыстар мен жетістіктер бағынышты және құлдыққа түскен халық өзінің ұлттық болмысын сақтап, өзіндік мәдениеті мен дінін қорғап, тәуелсіз этникалық тұтастық ретінде өмір сүргенше қысқа мерзімді және уақытша болды.
        Орталық Азияның орасан зор аумақтарындағы түрлі әлемдік діндер мен жекелеген діни ағымдардың әртүрлі кезеңдердегі миссионерлік қызметінің тарихы тереңге тартады. Аталған өңірлерге сыртқы діни-рухани ықпалдардың келуі мен таралуының әрқайсысы аса күрделі жекелеген тарихи үрдістерден тұрды. Кейінгі кезеңдерде орын алған Ресей империясының қазақ даласында жүргізген діни саясаты өз алдына жеке тарихи үдерісті құрады. Ол саяси-әкімшілік реформалар арқылы жүзеге асырылды. Бұған рухани отарлаудың бағыт-бағдарын зерттеуші ғалымдардың, өлкетанушылар мен тарихшылардың жазбалары дәлел бола алады. Патшалық Ресейдің қазақ елін рухани отарлаудағы миссионерлік қызметтін зерделеу тарихи сана қалыптастыруда маңызды болып табылады. Мәселені зерттеу бір жағынан тарихтың ашылмаған қырларын айқындауға септессе, екінші жағынан қазіргі кезеңдегі діни экстремизмнің мәнін түсінуге жол ашады. 
         Орталық Азиядағы, оның ішінде Қазақстандағы православиелік миссионерлердің қызметі бұратаналарды христиан дініне тартумен ғана шектелген жоқ. Миссионерлер сектанттық қозғалысқа және орыс қоныс аударушы шаруалардың арасында кең тараған, күшейіп келе жатқан діни бытыраңқылыққа (ескі діни дәстүрді жақтаушыларға) қарсы күрес жүргізді. Қазақтармен көршілес өмір сүрген ескі дәстүрді ұстанушылар мейірімсіз орыс адамының бейнесін қалыптастырып, православие дінін уағыздауға айтарлықтай зиян келтірді.
         Орталық Азияда миссионерлік қызметті, әсіресе діни-қоғамдық ағымдарды: мұсылмандық Нақшбанди ордендерін, Уайс қозғалысын, т.б. көрсетуге арналған іргелі еңбектер орын алмаған. Дәстүрлі исламға қатысы жоқ діни ілімдерді тарату жөніндегі іс-шараларды зерделеу назардан тыс қалып келеді. Көптеген миссионерлер бұратана халықтардың арасында тұрып, өз міндеттерін сәтті атқара отырып, сол тұрғындардың тілін, әдет-ғұрпын, мінез-құлқын жетік меңгеруді өздерінің діни уағыздарының мықты құралына айналдырды. 
        Бүгінгі миссионерлер өткеннің тәжірибесін пайдалана отырып, сонымен бірге адамдарды өз дініне тартудың жаңа жолдарын іздестіруде. Заманауи уағыздаушылар қызметінің қауіптілігі олардың  арсеналының зор мүмкіндіктерінде жатыр. Жаһандану мен ақпараттандыру үдерістері халықтардың дін саласына ешбір әскери немесе саяси араласусыз басып кіруге мүмкіндік беруде. Сондықтан да заманауи отандық және шетелдік зерттеушілердің бұл мәселеге қатысты тұжырымдары өткен уақыттардағы және қазіргі кезеңдегі миссионерлік қызметті тереңірек түсінуге мүмкіндік береді және қоғамның болашақ  дамуына да әсерін тигізеді.
         Конференцияның мақсаты – әртүрлі кезеңдердегі, соның ішінде қазіргі уақыттағы дәстүрлі және діни ілімді уағыздаушы миссионерлердің Орталық Азия, оның ішінде Қазақстан тұрғындары арасындағы қызметін кешенді зерттеу.
Конференцияда Орталық Азиядағы миссионерлердің қызметіне, оның зардаптарына қатысты көптеген мәселелер талқыланып, жастарды заманауи экстремистік діни ұйымдардың ықпалынан қорғау бойынша ұсыныстар әзірленеді.

Конференция жұмысы келесідей бағыттар бойынша өтеді:

· Патшалық Ресейдің Орталық Азияның жергілікті халықтары арасындағы рухани отарлау саясаты және православ миссионерлерінің қызметі;
· Орталық Азия қоғамындағы  ислам дінінің қоғамдағы рөлі;
· ХVІІІ ғасырдың соңы – ХІХ ғасырдың ортасындағы Қоқан, Хиуа хандықтары мен Бұхара әмірлігі дін басыларының діни-ағартушылық қызметінің ерекшеліктері;
·    Орталық Азиядағы мұсылман халықтарының тұрмысы мен дәстүрлері;

·    Орыс қоныс аударушыларының  «мұсылмандануы»;

·    Заманауи миссионерлер: алдыңғылардың тәжірибесін, ықпал ету әдістері мен нәтижелерін пайдалану.
Өтетін уақыты:  16 маусым 2022 жыл, сағат: 10.00
Жұмыс тәртібі: конференция оффлайн және Zoom базасында онлайн () өткізіледі.

Конференцияның жұмыс тілдері – қазақ, орыс, ағылшын. 

Конференция жұмысының нәтижесінде материалдар жинағын шығару жоспарланады. Мақаланы жариялау үшін ақы алынбайды. 
Мақаланы рәсімдеуге қойылатын талаптар:

Мақала электронды түрде қабылданады: пішімі – MSOffice 2007, Times New Roman, қарпі – 14, жол аралығы – 1, жиегі – 2 см. Кесте мен фотосуреттер құпталады.

Мақала төмендегі ғылыми стандарттарды қатаң сақтай отырып рәсімделуі тиіс:

· көлемі – 0,5 б.т. кем емес (компьютердің 5-7 парағы);
· ортасынан бас әріптермен – мақаланың атауы;
· келесі жолда ортасынан – автордың тегі және аты-жөні, жұмыс орны, лауазымы, ғылыми дәрежесі, электронды поштасы;
· қысқаша аннотация – мақала мәтінінің тілінде;
· кілт сөздер;

· екі жол аралығын тастап мақаланың мәтіні теріледі;

· әдебиеттер тізімі ГОСТ 7.1-2003 сәйкес рәсімделеді;
· деректерге сілтемелер келтірілу ретіне сәйкес дәйексөздің соңында саны көрсетіліп тік жақшаға алынады (үлгі: [1, 28 б.]);
· мақала мәтіні мұқият тексеріліп, редакциялануы тиіс.
Ұйымдастыру комитеті конференция тақырыбына немесе аталған талаптарға сәйкес келмейтін материалдарды кері қайтаруға құқылы.

Конференция жұмысына қатысу үшін қатысу өтінімі мен мақала мәтінін 2022 жылдың 15 мамырынан кешіктірмей Aida.1@mail.ru. электронды мекен-жайына жіберу қажет.

